
				এই পাতাটির মুদ্রণ সংশোধন করা প্রয়োজন। 
VHIV নন্দনে নরক
আপনার পুত্রকে সাধবান না করিয়া পথের লোকের উপর কেন তজ্জনগর্জন করিতে আসেন ? আমি বুঝিয়াছি পুত্রকে আয়ত্ব করিতে না । পারিয়া নিষ্ফল ক্রোধে আপনি অধীর হইয়৷ উঠিয়াছেন ; ভদ্রতা শিষ্টাচার কাণ্ডজ্ঞান সকলই বিসর্জন দিয়াছেন। আমি নিশ্চয় বলিতে পারি, বায়রামজি অর্থ লোভে কখনও আত্মবিক্রয় করিবেন না, তিনি আপনার পুত্র হইলেও আপনার ন্যায় ইতর নহেন ; আমি তাহাকে আপনার ইচ্ছার বিরুদ্ধে চলিবার জন্য উপদেশ দিয়াছি, তিনি প্রাণপণে আমার সেই উপদেশ পালন করিবেন। আপনি আমার শেষ কথা শুনুন ; যে অসহায়া দুৰ্ব্বল বালিকাকে এই নির্জন স্থানে একাকিনী পাইয়৷ পশুর ন্যায় অপমান করিলেন, জানিয়া রাখুন, সে একদিন আপনার পুত্রবধু হইবে।” %
আমিন আর ক্ষণমাত্র সেখানে না দাড়াইয়া বৃদ্ধের সম্মুখ হইতে প্রস্থান করিল।
বৃদ্ধ এজরা সাহেব অনেকক্ষণ পর্য্যন্ত স্তম্ভিত ভাবে সেইখানে দণ্ডায়মান রহিলেন ; জীবনে তিনি আর কখনও এ ভাবে অবমানিত হন নাই । কিন্তু একটা কথা ভাবিয়া তিনি শাস্ত হইলেন ; তিনি মনে করিলেন, ভাগ্যে এ কথা আর কাহারও কর্ণগোচর হয় নাই !
কিন্তু এজরা সাহেবের অনুমান সত্য নহে, এ সকল কথা আর একজনেরও কর্ণগোচর হইয়াছিল । ওস্তাদ একটি বৃক্ষের অন্তরালে দাড়াইয়৷ এই সকল কথা শুনিতেছিল ; সে বুঝিতে পারিল, আমিন। যেরূপ বুদ্ধিমতী, তাহাতে তাহার সহায়তা করিলে সে এই বৃদ্ধের দর্প চূৰ্ণ করিতে পারিবে।
گست.

